
Le loup sentimental

gant Geoffroy de Pennart

Dastumad Kaléidoscope / lutin poche de l'École des loisirs.

Troidigezh vrezhonek : Jean-Do Robin

7.

Eürus e oa Lukaz e-touez e re.

8.

" Arru on bras ", a lavaras-eñ d'e dud un deiz.

" Arru eo poent din ren ma buhez ma-hunan."

" Gouzout a raen e oa an deiz-mañ da zont ", a huanadas e dad.

" Diouer hon bo ac'hanout ", a glemmas e vamm.

9.

" Teñzor ma c'halon out-te ",

a lavaras e vamm-gozh en ur vriata anezhañ.

" Deus buan en-dro da welet ac'hanomp."

" Kemer an eurier-mañ ", a lavaras e dad kozh en ur c'hrozmolat,

gouzout mat a ran 'teus bet c'hoant a-viskoazh da gaout anezhañ."

" Ne rin ket, Tad-Kozh, kement-mañ a zo re vrav evidon ! "

" Peoc'h, ne zisenter gwezh ebet ouzh Tad-kozh ",

a droc'has ar bleiz kozh.

10.

Kenavo, breur bras, kenavo !

Moustromp war hon daeroù !

Kanomp, kanomp evit ankouaat

'out 'vont bremaik d'hon c'huitaat !

" Ez eomp da ganañ evit da gimiad ",

a hopas e vreudeur vihan hag int ha stagañ ganti kerkent.

11.

" Ac'hanta, ma mab, arru eo poent mont, a lavaras e dad.

Sell amañ roll an holl draoù a c'hellez debriñ."

" Ha diwall bezañ re dener, bepred, " a lavaras e vamm.

12-13

O tont er maez eus ar c'hoad e oa Lukaz, deuet naon dezhañ.

A-daol-trumm, e harz ur bod-gwez,

en em gavas gant ur c'havr hag he menned bihan.

14

" Piv  oc'h-c'hwi ? " a c'houlennas Lukaz war un ton seven.

" Ar c'havr on-me ha ma seizh menn bihan ganin."

" Ma, lec'hiet mat oc'h war ma roll ", a lavaras Lukaz ;

Ac'hanta ez an da zebriñ achanoc'h ! "

15

" Ma vez kont evel-se, 

e rankez debriñ ac'hanomp-holl !

 'Mod all e vije re drist evit ar re all ", a c'harmas ar c'havr.

" Kompren a ran ", a lavaras Lukaz, teneraet e galon.

" Ma, a-benn ar fin, n'em eus ket naon kement-se. Kenavo Itron."

16

Ha Lukaz ha mont pelloc'h gant e hent.

" Moarvat em bo keuz

bezañ laosket ur pred ken lipous war ma lerc'h ",

a soñje-eñ memestra.

17

A-greiz-holl en em gavas Lukaz tal-ouzh-tal

gant ur plac'hig vihan gwisket en ruz, penn-kil-ha-troad.

18

" Penaos e vez graet ac'hanout ? "

" Kabellig Ruz a vez graet ac'hanon, "

a respontas ar plac'hig vihan en ur grenañ.

" Ma... War ma roll out bet merket.

Ac'hanta ez an da zebriñ ac'hanout."

19

" Truez, Aotrou Bleiz, na 'm debrit ket, me ho ped,",

a azpedas Kabellig Ruz. " Re drist e vefe Mamm-gozh.

Lavaret a ra-hi penaos on-me teñzor he c'halon ! "

Ha sell aze Lukaz teneraet e galon c'hoazh.

" Dres ar pezh a gont ma mamm-gozh din ", a lavaras Lukaz.

" Ale, skarzh kuit buan a-raok na cheñchfen soñj."

20

Ha Lukaz en hent adarre, naon du dezhañ.

" Re dener on e gwirionez " a soñje-eñ.

21

Bremaik avat e welas tri femoc'h bihan roz o tont,

yac'h ha lart, un drugar.

" Emichañs emañ ar re-mañ war ma roll ! " a soñjas.

22

" Ha piv oc'h-c'hwi, Aotrounez ? "

" An tri femoc'h bihan omp-ni."

" Hag a zo kaer. War ma roll oc'h bet merket,

sell ez an da zebriñ ac'hanoc'h ! "

" Laosk ac'hanomp da ganañ ur wezh c'hoazh da vihanañ, "

a c'harmas an tri femoc'h bihan.

23

Kenavo, breur bras, kenavo !

Moustromp war hon daeroù !

Kanomp, kanomp evit ankouaat

'omp 'vont bremaik d'en em guitaat !

Asantiñ a reas Lukaz.

Dre ma kleve anezhe avat,

ne oa ket evit mirout a soñjal en e vreudeur.

" Skampit kuit a-raok na cheñchfen soñj ", 

a skrognas Lukaz, treboulet-tout.

24

" Kalz re dener on-me ", a c'hrozmole Lukaz,

muioc'h-mui a vourbouilh en e gof.

25

" AH ! AH ! Arru out a-benn ar fin ! " a hopas ur vouezh en e dreñv.

Ha Lukaz hag ober ur pezh lamm gant ar spont.

Dispont avat e oa ar paotrig bihan a oa o sellet outañ.

26

" Petra eo da anv ? "

" Pêrig eo ma anv. "

" Ma, war ma roll out bet merket " a lavaras Lukaz, laouen.

" Te ivez a zo war ma roll ", a respontas Pêrig,

" disentet em eus ouzh ma zad-kozh

evit mont da chaseal ac'hanout, sell..."

27

" NE ZISENTER GWEZH EBET OUZH TAD-KOZH,

KLEVET 'TEUS ? " a yudas Lukaz, fuloret-ruz.

Ha Pêrig spontet-mik ha skarzhañ d'an daoulamm-ruz.

28

" Biskoazh c'hoazh n'eus bet gwelet ur bleiz ken tener ! "

a soñje Lukaz, mantret.

Netra n'em eus debret abaoe eurvezhioù."

Ul lip-e-bav a rafen a-walc'h bremañ gant familh ar c'havr,

an tri femoc'h bihan hag ar pezh ifrontet-se a Bêrig war ar marc'had.

29

O valañ seurt soñjoù e oa pa zegouezhas dirak ur c'hozh ti dirapar.

" Amañ moarvat e kavin un dra bennak da chaokañ."

30 

Hag eñ ha skeiñ ouzh an nor...

31

a zigoras frank war ur ramz, tres drouk warnañ.

" SKARZH KUIT AC'HANN, LOEN BREIN ! "

a youc'has ar pezh mell den.

32

... ha stlakal an nor outañ.

Berviñ a reas gwad Lukaz.

33

Dirollet gant ar fulor ha broudet gant an naon du

e lammas Lukaz e-barzh an ti...

34

... ha debriñ ar pezh fallakr a zen-se, kroc'hen, eskern hag all.

" Ah ! Biskoazh ur pred ken lipous ! "

a soñje Lukaz en ur lipat e vuzelloù.

35

A-greiz-holl e klevas garmadennoù iskis.

Sevel a reas e zaoulagad ha gwelet, e deun ar sal

... bugaligoù bac'het en ur gaoued.

36

Ha Lukaz ha dibrennañ an nor.

" Piv oc'h-c'hwi ? "

" Meudig Bihan on-me ha ma breudeur eo ar re-mañ.

Ho trugarekaat a reomp a wir galon !

Panevedoc'h e oamp debret gant ar roñfl ! "

"Ah ! " a estlammas Lukaz en ur c'hoarzhin.

Chañs bras ho peus. Tec'hit kuit buan eta ! "

37

Kerkent e skrivas Lukaz, war ar roll bet roet dezhañ gant e dad,

hag ar bravañ ma c'helle, ar ger :

" ROÑFL ".

Mat da zebriñ

gavr ha menned : ket

Kabellig Ruz : ket

moc'h bihan : ket

Pêrig : ket

Meudig Bihan

hag e vreudeur : ket

ROÑFL : YA

